
Aleja Svetog Save 13

78000 Banja Luka
PREDMET:
Snimanje i slušanje telefonskih razgovora radnika pozivnog centra u svrhu osiguranja kvalitete, 

Mišljenje -  d o s t a v lj a  s e
VEZA:
Vaš akt broj: 04-4-20980/18 od 30.11.2018. 
Agencija za zaštitu ličnih podataka u Bosni i Hercegovini (u daljem tekstu Agencija) zaprimila je akte broj i datum veze kojim tražite mišljenje o zakonitosti za snimanje i slušanje telefonskih poziva u svrhu osiguranja kvaliteta vaših radnika. 
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik Bosne i Hercegovine” broj: 49/06, 76/11 i 89/11), dajemo sljedeće:

M I Š LJ E NJ E
Zakon o zaštiti ličnih podataka (u daljem tekstu: Zakon) je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ukoliko drugi zakon drugačije ne nalaže. 
Nadalje, u skladu sa članom 3. Zakona:

· ”lični podaci podrazumijevaju bilo koju informaciju koja se odnosi na fizičko lice koje se identifikuje ili se može utvrditi identitet lica”;
· posebne kategorije podataka su svi lični podaci koji otkrivaju:
a) rasno porijeklo, nacionalno ili etničko porijeklo, političko mišljenje ili stranačku pripadnost, ili članstvo u sindikatima, vjersko, filozofsko ili drugo uvjerenje, zdravstveno stanje, genetski kod i seksualni život;
b) krivične presude;
c) biometrijske podatke;
· „obrada ličnih podataka je bilo koja radnja ili radnje koje se obavljaju nad podacima, bilo da je automatska ili ne, a posebice prikupljanje, unos, organizovanje, pohrana, preinaku ili izmjenu, uzimanje, savjetovanje, korištenje, otkrivanje prenosom, širenje ili na drugi način omogućavanje pristupa podacima, svrstavanje ili kombinovanje, blokiranje, brisanje ili uništavanje“;
· “kontrolor je svaki javni organ, fizičko ili pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa”.

U skladu sa navedenim definicijama, Banka je kontrolor u smislu člana 3. Zakona, koji vrši obradu ličnih podataka radnika. 

U članu 4. Zakona propisani su osnovni principi obrade ličnih podataka kojih su obavezni da se pridržavaju svi kontrolori. Princip pravednosti i zakonitosti obrade ličnih podataka propisano u članu 4. stav (1) tačka a) Zakona podrazumijeva obradu ličnih podataka na osnovu i u skladu sa relevantnim zakonom.
Glas je biometrijski podatak, koji spada u posebnu kategoriju podataka. Zakon u članu 9. stav (1) propisuje: „Obrada posebnih kategorija ličnih podataka je zabranjena“. Međutim, u stavu (2) istog člana propisani su izuzeci kada je dozvoljena obrada posebnih kategorija ličnih podataka. Tako je u članu 9. stav (2) tačka c) Zakona, propisano da je obrada posebne kategorije ličnih podataka dozvoljena u slučaju „ako je obrada podataka potrebna za izvršenje obaveze ili posebnih prava kontrolora iz područja radnog prava u onoj mjeri u kojoj je zakonom ovlašten“.

Zakon o radu („Službene novine FBiH“ broj: 26/16), kao relevantan propis za obradu ličnih podataka radnika u članu 30 propisuje „Lični podaci radnika ne mogu se prikupljati, obrađivati, koristiti ili dostavljati trećim licima, osim ako je to određeno zakonom ili ako je to potrebno radi ostvarivanja prava i obaveza iz radnoga odnosa.“.

Dakle, Banka mora imati na zakonu zasnovan pravni osnov za kontinuirano snimanje telefonskih razgovora radnika ili isto mora biti neophodno za ostvarivanje prava i obaveza iz radnog odnosa. U protivnom, snimanje razgovora od strane Banke je protivno osnovnom principu zakonite obrade ličnih podataka.

